
Dentro da colección“Clásicos”en vo-
ces contemporáneas e catalogado como
temática de medio cultural,Everest Gali-
cia publica Do a ao Z con Uxío Novo-
neyra, un volume no que Francisco Fer-
nández Naval ofrece os lectores unha es-
colma de poemas do escritor homena-
xeado nas letras galegas de 2010 e no
que a frescura e amabilidade das com-
posicións apuntan directamente aos sen-
tidos sensibles coa natureza e interesa-
dos na expresión fermosa feita palabra.

Seguindo o esquema de-
señado para

esta co-
lección, un
conxunto de vinte-
trés poemas, tantos co-
ma letras ten o abecedario,
representan o universo literario
de Novoneyra.Así xunto a poemas de
ambientación e temática paisaxística co-
mo“Auga”,“Bidueiro”,“O Courel”,“Deve-
sa”,“Río”ou“Ucedo”aparecen outros adi-
cados a escritores consagrados,“María
Mariño”ou“Otero Pedrayo”,outros relati-

vos a Galicia nas súas verquentes lingüís-
tica como“Fala”, político-social como
“Nacionalismo”ou“Galicia”e un grupo
de composicións onde destaca a refle-
xión por riba de ideoloxías sectarias co-
mo“Liberdade”,“Camiño”,“Vietnan”ou
mesmo“Silencio”.

Trátase dun volume no que os rapaces
terán a oportunidade de entender cales
eran as inquedanzas do poeta. Home
atento ao espazo e ao tempo que lle to-
cou vivir e que tentou canalizar o seu sa-
ber en varias frontes:a da lingua silencia-
da,a da terra marxinada,a das xentes re-
signadas ou mesmo a dos homes afoga-

dos,superando atrancos fí-
sicos e ideolóxicos coa
palabra como instru-
mento.

O percorrido que
Uxío Novoneyra reali-
zou, dende os seus pri-
meiros poemas publica-
dos en revistas literarias
a partir de 1950 ata o seu
derradeiro libro Arro-
deos e desvíos do cami-
ño de Santiago e outras
rotas en 1999,marcou un
espazo literaio de indubi-
dable calidade e amosou
aos seus concidadáns e
xeracións futuras que a
nosa lingua é“a nosa pa-
tria”, porque“residimos
tanto na lingua coma na
Terra”,porque se preocu-
pou por sentir a terra inte-
grándose intensamente
nela e porque o seu com-
promiso co ser humano
traspasaba fronteiras.

Canda obras de reco-
ñecido prestixio como Os
Eidos,Elexías do Courel e

outros poemas,Poemas ca-
ligráficos ou Do Courel a

Compostela publica tamén
outros destinados a un público

infantil como O cubil do Xabarín,
Gorgorín e Cabezón ou Ilda,o lobo,o

corzo e o xabarín, libros todos eles nos
que transmite o mesmo amor á terra e á
Fala que depositaba nos volumes de
máis complexa feitura.
FERNÁNDEZ NAVAL,Francisco,Do A ao Z
con… Uxío Novoneyra,Ed.Everest,A
coruña,2010,PVP. 7,75 €

Todo Novoneyra
Residencias de lingua e terra

MARÍA NAVARRO

Entre as publicacións,homenaxes e
celebracións con motivo deste recoñe-
cemento, o máis grande e importante
do país,ao poeta do Courel doce anos
despois da súa morte cómpre salien-
tar,por ser, se cadra,as menos numero-
sas, as obras que lembran a súa figura
pensadas para os lectores e lectoras
máis novos.De feito non semella unha
tarefa moi doada recoller nun volume
a biografía do autor e unha achega
poética o suficientemente significati-
va, e facelo sen perder a perspectiva:
para quen é esa obra? e que se preten-
de con ela? Fran
Alonso conségueo
con estas Folerpas de
Novoneyra. Biografía
e antoloxía, e grazas
aos breves capítulos
en que divide o texto,
centrado cada un
nun episodio inpor-
tante da vida de Uxío
Novoneyra, e á intro-
dución neles de suce-
sos anecdóticos ame-
nos, os lectores non o
entenden como un es-
tudo fundamental-
mente académico, se-
nón que hai algo máis
literario nel, convérte-
se o poeta no protago-
nista dunha biografía
que sen ser novelada,
consegue o mesmo
efecto en quen le.

Entre o nacemento e
a morte do escritor a
quen hoxe rendimos
homenaxe coloca Fran
Alonso, sen alterar a ri-
gorosidade cronolóxi-
ca, o tempo do Novo-
neyra estudante de ba-
charelato en Lugo na adoles-
cencia ou o universitario en Ma-
drid, a súa volta a Galiza para cumprir
coas obrigas militares, a enfermidade
que o fai regresar, as súas relacións de
admiración e amizade cos escritores e
escritoras da época, por suposto as
súas obras e o compromiso do autor
coa lingua, como, nun momento onde
o idioma non era habitual nos ámbitos
lixeiramente formais, amosa publica-
mente a súa militancia reivindicativa

co galego, exprésase na súa fala máis
alá dos seus versos e do ámbito fami-
liar, e sorprende así ao empregar a lin-
gua en actos públicos.

Fran Alonso elixe unha escolma re-
presentativa para o alumnado da edu-
cación primaria,unha achega en verso
do pensar novoneyriano, do seu gusto
pola variedade de recursos, pola efusi-
vidade simbólica e pola fala do Cou-
rel, sempre presente nos dialectalis-
mos empregados.

Unha biografía que recomendo de
maneira apaixonada para os máis
novos pero que me atrevo tamén a su-

xerir aos adul-

tos. De
seguro uns e
outros han gozar
con esta lectura, nun
ano de festa e lembranza de quen tan-
to amou Galiza e mais a fala.
ALONSO,Fran,Folerpas de Novoneyra,
Ed.Xerais,Vigo,2010,PVP. 10 €

Festa e lembranza
Das folerpas de Uxío

PAULA FERNÁNDEZ


